Turizm qo‘mitasi Komplaens nazorat, korrupsiyaga qarshi kurashish va 
ichki audit bo‘limi tomonidan 2024-yilning birinchi yarim yilligi davomida amalga oshirilgan ishlar to‘g‘risida

Turizm qo‘mitasi Komplaens nazorat, korrupsiyaga qarshi kurashish va ichki audit bo‘limi tomonidan joriy yilning I yarim yilligi davomida quyidagi ishlar amalga oshirildi. Jumladan:
Qoraqalpog‘iston Respublikasi Turizm boshqarmasi, “Turizm xizmatlarini sertifikatlashtirish markazi” davlat unitary korxonasi hamda “Ipak yo‘li ofisi” unitar korxonalarining moliyaviy-xo‘jalik faoliyatlari o‘rganildi. O‘rganish davomida quyidagi xato va kamchiliklar:
- “Ipak yo‘li ofisi” unitar korxonasi mas’ul xodimiga O‘zbekiston Respublikasi Moliya vazirining 2015-yil 19-oktabrdagi “Vazirliklar, idoralar, korxonalar va tashkilotlar xodimlari O‘zbekiston Respublikasi tashqarisiga xizmat safariga yuborilganda xizmat safari xarajatlari uchun mablag‘lar berish tartibi to‘g‘risidagi nizomni tasdiqlash haqida”gi 92-son buyrug‘i (O‘zbekiston Respublikasi Adliya vazirligi tomonidan 2015-yil 19-noyabrda ro‘yxatdan o‘tkazilgan, ro‘yxat raqami 2730) bilan tasdiqlangan “Vazirliklar, idoralar, korxonalar va tashkilotlar xodimlari O‘zbekiston Respublikasi tashqarisiga xizmat safariga yuborilganda xizmat safari xarajatlari uchun mablag‘lar berish tartibi to‘g‘risida”gi Nizomda nazarda tutilmagan xarajatlar (kiyim-kechak yuvdirish) uchun 4,5 yevro ortiqcha mablag‘lar to‘langanligi (o‘rganish davomida ushbu mablag‘lar korxona hisobiga qaytarildi);
- O‘zbekiston Respublikasi Prezidentining 2021-yil 14-sentabrdagi “Shartnomaviy munosabatlarni tubdan takomillashtirish chora-tadbirlari to‘g‘risida”gi PF-6313-son Farmonining 3-bandiga rioya qilinmasdan, Qoraqalpog‘iston Respublikasi Turizm boshqarmasi va “Ipak yo‘li ofisi” unitar korxonasi tomonidan 43,0 mln so‘mlik xo‘jalik shartnomalarini imzolashda majburiy ravishda korrupsiyaga qarshi qo‘shimcha shartlar qo‘shilmaganligi (o‘rganish davomida belgilangan tartibda shartnomalarga qo‘shimcha o‘zgartirishlar kiritilgan holda kamchiliklar bartaraf etildi);
[bookmark: _GoBack]- O‘zbekiston Respublikasi Moliya vazirining 2010-yil 22-dekabrdagi “Budjet tashkilotlarida buxgalteriya hisobi to‘g‘risidagi yo‘riqnomani tasdiqlash haqida”gi 
105-son buyrug‘i (O‘zbekiston Respublikasi Adliya vazirligi tomonidan 2010-yil 
22-dekabrda ro‘yxatdan o‘tkazildi, ro‘yxat raqami 2169) bilan tasdiqlangan “Budjet tashkilotlarida buxgalteriya hisobi to‘g‘risidagi Yo‘riqnoma”ning 3-bobi 160-bandiga rioya qilinmasdan, Qoraqalpog‘iston Respublikasi Turizm boshqarmasi tomonidan 65 ,0 mln so‘mlik tovar-moddiy boyliklarni (tadbirlar uchun berilgan kiyimlar va mahsulotlar) ombordan berishda tashkilot rahbari (yoki uning o‘rinbosari) tomonidan tasdiqlangan hujjatlarsiz hisobdan chiqarilganligi aniqlandi (o‘rganish davomida belgilangan tartibda 434-son shakldagi yuk xatlari (talabnoma) qilingan holda xato hamda kamchiliklar bartaraf etildi).
